
GOUVENE CUOMO FE PECHE NEW YORK YO SONJE SEZON LAPECH PWASON TWIT AK SOMON AP
KOMANSE DEMEN

Jodi a, Gouvénée Andrew M. Cuomo te fé peché New York y sonje sezon Lapech Pwason Twit ak Somon
ap komanse dimanch 1lye avril.

Gouvene Cuomo di konsa, “Pakét resous natirel New York ofri kek nan pi bon posiblite lapéch nasyon an.
Endistri lapech nan New York toujou ap mache byen, pou bay avantaj lwazi ak avantaj ekonomik. Mwen
ankouraje tout sitwayen ak touris yo pou yo pran avantaj posiblite lapéch la pou egzamine ak jwi dlo ki
toupatou nan eta a pou sezon prentan ak lete sa a.”

Akoz kondisyon modere sezon live ak komansman sezon prentan an, rivyé ak wiso Adirondack yo louvri,
epi yo disponib pou lapéch pwason twit ane sa a nan Jounen OQuveti a, 1ye avril. Anpil lak ak letan p ap
gen glas, epi yo disponib pou lapech tou. Gouvene a te ankouraje peche yo pou yo pran plis prekosyon
nan wout navigab ki te afekte nan Siklon Irene ak Tanpéet Twopikal lee, sitou nan Catskills, Central New
York ak Adirondacks, paske yon kantite wiso sanble diferan ane sa a akoz tanpét yo.

Manm Komisyon Depatman Pwoteksyon Anviwonman (DEC), Joe Martens, di konsa, “Akoz kondisyon
modere sezon livé a nan anpil zon nan eta a, nou prevwa ekoulman wiso a ta bon pou kdbmansman sezon
lapéch pwason twit, epi pwason an ta pi aktif pase nomal pou sezon prentan sa a. Menmsi nou pa
prevwa okenn gwo chanjman nan abondans pwason twit nan wiso ki nan zon sa yo, kék seksyon wiso yo
te ka gen chanjman nan aparans yo, epitou menm seksyon ki te gen pwason ane pase, ka pa genyen ane
sa a. Peche yo ta dwe pran prekosyon si yo jwenn ban sab apik ki wonje, nan debri wiso yo ak lot
chanjman ki ka konplike fason pou antre oswa travese dlo sa yo.”

DEC te komanse estoke apepre 2,4 milyon lonb fonten ki gen gwose pou kenbe, ak twit lanme ak twit
lakansyel nan plis pase 301 lak ak letan, ak apeprée yon distans 3.000 mil wiso nan eta a. Estokaj pandan
sezon prentan an gen ladan 1,83 milyon pwason twit lanme, 490.000 pwason twit lakansyel ak 150.000
lonb fonten. DEC estoke tou apepré 1,37 milyon twit lak ki gen yon lane, twit lakansyel ki gen koule ajan,
somon atlantik, twit moulak, somon koho pou bay posiblite pou fé lapech nan plizyé ane k ap vini. Pou
yon anviwonman pi trankil ak pi lwen, y ap estoke plis pase 300.000 ti twit lanmé nan 340 lak ak letan
pou sezon prentan ak loton sa a.

Pou ankouraje lapéch anko nan Eta New York, nan komansman mwa mas, Gouvené Cuomo te pwopoze
yon lwa pou ogmante posiblite pou kou pratik gratis sou lapéch, pou pemet plis Nouyoke fe eksperyans
lapéch pou premye fwa. Pou fé sa, Gouvené a pemét DEC ogmante kantite kou gratis ki kapab fet
toupatou nan eta a. Endistri lapéch New York pou lwazi kreye apepré $1,8 milya dola nan aktivite
ekonomik lan chak ane, pou sipote préske 17.000 djob.

Nenpot moun ki gen laj 16 zan ak plis ki vle fé lapech nan New York dwe gen yon lisans lapéch valab Eta
New York, ki disponib nan enténét nan sitwéb www.dec.ny.gov/permits/6101.html, oswa moun nan ka
rele 1-86-NY-DECALS. Ou kapab achte lisans lapech yo nan 1.500 ajan ki bay lisans epi ki toupatou nan
eta a (grefye vil ak grefye konte, kék gwo magazen rabé ak anpil magazen ki vann ekipman lapéch ak atik

espo).

Yo fe peché yo sonje pou yo asire yo dezenfekte ekipman lapéech yo, tankou bot-pantalon ak bot yo
anvan yo antre nan yon nouvo dlo pou pa kite yo simaye espeés k ap anvayi dlo a.

Ou kapab jwenn plis enfomasyon sou lapech nan New York, ansanm ak yon lis konple dlo kote yo dwe
estoke pwason twit pou sezon prentan sa a, nan sitweb http://www.dec.ny.gov/outdoor/fishing.html.
Peché k ap chéche kote pou fe lapéch ap enterese nan nouvo kat jewografik konvésasyonel ki bay
enfomasyon sou plis pase 320 lak ak letan ak 110 rivye ak wiso ki louvri pou lapéech piblik. Ou kapab
jwenn ot enfomasyon tou sou dat sezon ouveéti lapéch pou ot kalite pwason nan sitweb DEC.

